
           
Na osnovu člana 13. stav 2. alineja 12. Zakona o principima lokalne samopurave u 

Federaciji Bosne i Hercegovine („Službene novine Federacije BiH“, broj: 49/06 i 51/09), člana 2. 
stav 3. Zakona o javnim priznanjima Kantona Sarajevo („Službene novine Kantona Sarajevo“ broj: 
2/10 – Novi prečišćeni tekst) i člana 70. stav 1. tačka 2. Statuta Općine Vogošća („Službene novine 
Kantona Sarajevo“, broj: 27/14 - Prečišćen tekst, 14/15, 9/20 i 23/24), Općinsko vijeće Vogošća na 
sjednici održanoj 30.12.2025. godine  donijelo je 

 
 

O D L U K U 
O PRIZNANJIMA OPĆINE VOGOŠĆA  

 
 

Član 1. 
 
  Ovom Odlukom utvrđuje se vrsta  priznanja  Općine Vogošća, postupak predlaganja, 

donošenja Odluke i dodjele priznanja, te razlozi i postupak opoziva priznanja.  
 

Član 2. 
 

Općinska priznanja su:  
- Zlatni grb sa plaketom Općine Vogošća; 
- Plaketa Humanista godine Općine Vogošća; 
- Plaketa za životno djelo; 
- Plaketa  Mladi i perspektivni sportista Općine Vogošća; 
- Plaketa za dobitnike Zlatne/Srebrene značke UNSA; 
- Zahvalnica Općine Vogošća. 

Član 3. 
 

 
     Forma i dizajn općinskih priznanja:  
ZLATNI GRB SA PLAKETOM OPĆINE VOGOŠĆA 

- Format ZLATNOG GRBA SA PLAKETOM je dimenzije 20,5 x 22,5, pravougaonog oblika; 
- U centralnom dijelu nalazi se Grb Općine Vogošća; 
- Iznad Grba nalazi se pločica sa natpisom OPĆINA VOGOŠĆA;  
- Ispod Grba nalazi se pločica za upisivanje imena dobitnika priznanja; 
- Osnovna boja je boja zlata, a podloga je tamno – plave boje; 
- Uz Grb dodjeljuje se i Plaketa u tekstualnom obliku, formata A 3, u čijem centralnom 

gornjem dijelu se nalazi Grb Općine Vogošća. Tekst glasi: 
 

BOSNA I HERCEGOVINA 
FEDERACIJA BOSNE I HERCEGOVINE 

KANTON SARAJEVO 
OPĆINA VOGOŠĆA  

 
D o d j e lj u j e  

 
ZLATNI GRB SA PLAKETOM.  

 
 Linija za upisivanje dobitnika Plakete. 
 U donjem lijevom uglu ispisano je Vogošća sa linijom za upisivanje datuma dodjele , a u 

desnom uglu ispisano je Predsjedavajući Općinskog vijeća i mjesto za potpis.  
Slova su ispisana bojom zlata. 
Omot Plakete u tekstualnom obliku je tamno – plave boje sa Grbom Općine Vogošća.  

 
 
 



 
 

PLAKETA HUMANISTA GODINE OPĆINE VOGOŠĆA 
- Format PLAKETE HUMANISTA GODINE je dimenzija 20,5 cm x 22,5 cm, pravougaonog 

oblika; 
- U centralnom dijelu nalazi se Grb Općine Vogošća; 
- Iznad Grba nalazi se pločica sa natpisom OPĆINA VOGOŠĆA; 
- Ispod Grba nalazi se pločica za upisivanje natpisa Humanista godine,za određenu godinu, 

ispod čega se upisuje ime i prezime dobitnika priznanja; 
- Osnovna boja je boja zlata, a podloga je svijetlo – plave boje; 
- Uz Plaketu dodjeljuje se i Plaketa u tekstualnom obliku, formata A 3, u čijem centralnom 

gornjem dijelu se nalazi Grb Općine Vogošća. Tekst glasi:  
 

BOSNA I HERCEGOVINA 
FEDERACIJA BOSNE I HERCEGOVINE 

KANTON SARAJEVO 
OPĆINA VOGOŠĆA 

 
d o d j e lj u j e 

 
PLAKETU 

HUMANISTA GODINE 
 

  Linija za upisivanje dobitnika Plakete. 
  U donjem lijevom uglu ispisano je Vogošća sa linijom za upisivanje datuma dodjele, a u 
desnom uglu ispisano je Predsjedavajući Općinskog vijeća i mjesto za potpis.  
  Slova su ispisana bojom zlata. 
  Omot Plakete u tekstualnom obliku je svijetlo - plave boje sa Grbom Općine Vogošća.  
 
 
PLAKETA ZA ŽIVOTNO DJELO 

- Format PLAKETE ZA ŽIVOTNO DJELO je dimenzija 20.5 x 22,5 cm, pravougaonog oblika; 
- U centralnom dijelu nalazi se Grb Općine Vogošća 
- Iznad Grba nalazi se pločica sa natpisom OPĆINA VOGOŠĆA; 
- Ispod Grba nalazi se pločica za upisivanje natpisa Plaketa za životno djelo, za određenu 

godinu, ispod čega se upisuje ime i prezime dobitnika priznanja; 
- Osnovna boja je boja zlata, a podloga je svijetlozelene boje; 
- Uz Plaketu dodjeljuje se i Plaketa u tekstualnom obliku, formata A 3, u čijem centralnom 

gornjem dijelu se nalazi Grb Općine Vogošća.Tekst glasi: 
 

BOSNA I HERCEGOVINA 
FEDERACIJA BOSNE I HERCEGOVINE 

KANTON SARAJEVO 
OPĆINA VOGOŠĆA 

 
d o d j e lj u j e 

 
PLAKETU ZA ŽIVOTNO DJELO 

 
Linija za upisivanje dobitnika Plakete. 
U donjem lijevom uglu ispisano je Vogošća, sa linijom za upisivanje datuma dodjele, a u 

desnom uglu ispisano je Predsjedavajući Općinskog vijeća i mjesto za potpis. 
Slova su ispisana bojom zlata. 
Omot Plakete u tekstualnom obliku je svjetlozelene boje sa Grbom Općine Vogošća. 
 
 
 



 
PLAKETA  MLADI I PERSPEKTIVNI SPORTISTA 

- Format PLAKETE MLADI I PERSPEKTIVNI SPORTISTA je dimenzija 20.5 x 22,5 cm, 
pravougaonog oblika; 

- U centralnom dijelu nalazi se Grb Općine Vogošća; 
- Iznad Grba nalazi se pločica sa natpisom OPĆINA VOGOŠĆA; 
- Ispod Grba nalazi se pločica za upisivanje natpisa Plaketa Mladi i perspektivni sportista, za 

određenu godinu, ispod čega se upisuje ime i prezime dobitnika priznanja; 
- Osnovna boja je boja zlata, a podloga je tamnozelene boje; 
- Uz Plaketu dodjeljuje se i Plaketa u tekstualnom obliku, formata A 3, u čijem centralnom 

gornjem dijelu se nalazi Grb Općine Vogošća. Tekst glasi: 
 

BOSNA I HERCEGOVINA 
FEDERACIJA BOSNE I HERCEGOVINE 

KANTON SARAJEVO 
OPĆINA VOGOŠĆA 

 
d o d j e lj u j e 

 
PLAKETU  MLADI I PERSPEKTIVNI SPORTISTA OPĆINE VOGOŠĆA 

 
Linija za upisivanje dobitnika Plakete. 
U donjem lijevom uglu ispisano je Vogošća, sa linijom za upisivanje datuma dodjele, a u 

desnom uglu ispisano je Predsjedavajući Općinskog vijeća i mjesto za potpis. 
Slova su ispisana bojom zlata. 
Omot Plakete u tekstualnom obliku je tamnozelene boje sa Grbom Općine Vogošća. 

 
 
PLAKETA ZA DOBITNIKE ZLATNE/SREBRENE ZNAČKE  UNSA 

- Format PLAKETE ZA DOBITNIKE ZLATNE/SREBRENE ZNAČKE UNSA je dimenzija 20.5 
x 22,5 cm, pravougaonog oblika; 

- U centralnom dijelu nalazi se Grb Općine Vogošća; 
- Iznad Grba nalazi se pločica sa natpisom OPĆINA VOGOŠĆA; 
- Ispod Grba nalazi se pločica za upisivanje natpisa Plaketa za dobitnike Zlatne/Srebrene 

značke UNSA, za određenu godinu, ispod čega se upisuje ime i prezime dobitnika 
priznanja; 

- Osnovna boja je boja zlata, a podloga je svijetlosive boje; 
- Uz Plaketu dodjeljuje se i Plaketa u tekstualnom obliku, formata A 3, u čijem centralnom 

gornjem dijelu se nalazi Grb Općine Vogošća. Tekst glasi: 
 

BOSNA I HERCEGOVINA 
FEDERACIJA BOSNE I HERCEGOVINE 

KANTON SARAJEVO 
OPĆINA VOGOŠĆA 

 
d o d j e lj u j e 

 
PLAKETU  ZA DOBITNIKE ZLATNE/SREBRENE ZNAČKE UNSA 

 
Linija za upisivanje dobitnika Plakete. 
U donjem lijevom uglu ispisano je Vogošća, sa linijom za upisivanje datuma dodjele, a u 

desnom uglu ispisano je Predsjedavajući Općinskog vijeća i mjesto za potpis. 
Slova su ispisana bojom zlata. 
Omot Plakete u tekstualnom obliku je svijetlosive boje sa Grbom Općine Vogošća. 

 
 
 



 
 
ZAHVALNICA OPĆINE VOGOŠĆA 

- Format ZAHVALNICE je dimenzija 16,5  cm x 13,5 cm, pravougaonog oblika; 
- U centralnom dijelu nalazi se Grb Općine Vogošća; 
- Iznad Grba nalazi se pločica sa natpisom OPĆINA VOGOŠĆA; 
- Ispod Grba nalazi se pločica za upisivanje imena dobitnika priznanja;  
- Osnovna boja je boja bronze, a podloga je bordo boje; 
- Uz Zahvalnicu dodjeljuje se i Zahvalnica u tekstualnom obliku, formata A 3, u čijem 

centralnom gornjem dijelu se nalazi Grb Općine Vogošća. Tekst glasi:  
 

BOSNA I HERCEGOVINA 
FEDERACIJA BOSNE I HERCEGOVINE 

KANTON SARAJEVO 
OPĆINA VOGOŠĆA 

 
d o d j e lj u j e 

 
ZAHVALNICU  

 
 Linija za upisivanje dobitnika Zahvalnice.  
 U donjem lijevom uglu ispisano je Vogošća sa linijom za upisivanje datuma dodjele, a u 
desnom uglu ispisano je Predsjedavajući Općinskog vijeća i mjesto za potpis.  
 Slova su ispisana bojom bronze. 
 Omot Zahvalnice u tekstualnom obliku je bordo boje sa Grbom Općine Vogošća.  
 Tekstualni dio priznanja koja se dodjeljuju bit će pisana jednom od dva službena pisma 
(latiničnom ili čiriličnom), a po zahtjevu dobitnika priznanja.  
 

Član 4. 
 

            Priznanja  iz člana 2. ove Odluke mogu se dodijeliti fizičkim licima i pravnim licima 
(privredna društva, ustanove, udruženja, mjesne zajednice, drugi organi i organizacije). 
            Priznanja se mogu dodjeliti i stranim državljanima, inostranim i međunarodnim 
organizacijama za značajan doprinos razvoju i napretku Općine. 

Priznanja  se   fizičkim licima  mogu dodjeliti i posthumno. 
Priznanje dodjeljeno posthumno uručuje se članovima uže porodice (bračni drug, djeca i 

roditelji).  
Član 5. 

   
Kriteriji za dodjelu priznanja Općine Vogošća, za fizička i pravna lica su: 

 
ZLATNI GRB SA PLAKETOM OPĆINE VOGOŠĆA:   

- Sjedište/prebivalište na području općine Vogošća, osim u izuzetim slučajevima; 
- Doprinos i postignuti rezultati u odbrani, obnovi, izgradnji, razvoju, napretku, te uopće 

aktivnosti usmjerene ka postizanju sigurnosti građana i dobrobiti Općine; 
- Doprinos proširenju proizvodnih i drugih kapaciteta, kao i zapošljavanje na području općine; 
- Doprinos unapređenju i zaštiti čovjekove životne i radne sredine, očuvanju kulturne i 

prirodne baštine i dostignućima od općeg značaja za život i rad građana;   
- Da se radi o istaknutim i uglednim pojedincima općine i šire, koji su u dužem vremenskom 

periodu ostvarili izuzetne rezultate u radu;  
- Da se radi o pojedincima koji su postigli izuzetne rezultate u oblasti nauke, kulture, 

obrazovanja, sporta, vjerskog života, zdravstva, bezbijednosti, razvoja komunalne 
infrastrukture, zaštite radne i prirodne sredine i svakog drugog rada od općeg javnog 
interesa;  

- Da se radi o pravnim licima koja su ostvarila u dužem vremenskom periodu izuzetne 
poslovne i druge rezultate u ukupnom ekonomskom ili društvenom razvoju općine, te dali 
doprinos njenoj državnoj i među državnoj promociji i ugledu. 



 
PLAKETA HUMANISTA GODINE OPĆINE VOGOŠĆA:  

- Sjedište/prebivalište na području općine Vogošća, osim u izuzetim slučajevima; 
- Za doprinos u humanitarnim i drugim dobrotvornim aktivnostima, ako to nije primarna 

aktivnost i obaveza; 
- Za doprinos u spašavanju ljudskih života; 
- Za doprinos u spašavanju materijalnih dobara privatne i državne imovine od elementarnih i 

ekoloških nepogoda i drugih nesreća; 
- Da je dugogodišnji redovni davalac krvi; 
- Da je poznati humanista po pitanju pomaganja osoba kojima je ta pomoć potrebna, te 

pomaganja u radu humanitarnih oganizacija. 
 
PLAKETA ZA ŽIVOTNO DJELO 

- Sjedište/prebivalište na području Općine Vogošća osim u izuzetnim slučajevima; 
- Izuzetni rezultati od opće društvene vrijednosti;  
- Značajan doprinos razvoju i afirmaciji Općine Vogošća na privrednom, naučnom, kulturnom, 

sportskom, humanitarnom ili drugom planu; 
- Pod životnim djelom podrazumijeva se cjelovito djelo ili opus koji je pojedinac ili grupa 

ostvario tokom svog radnog vijeka ili koje predstavlja izuzetno vrijedan rezultat. 
 

PLAKETA  MLADI I PERSPEKTIVNI SPORTISTA OPĆINE VOGOŠĆA 
- Sjedište/prebivalište na području Općine Vogošća osim u izuzetnim slučajevima; 
- Ostvareni izuzetni  sportski rezultati u pojednačnoj i ekipnoj konkurenciji na kantonalnim, 

federalnim i državnim prvenstvima i međunarodnim takmičenjima priznatih od svjetskih i 
evropskih federacija, a vrednuju se rezultati ostvareni u prošloj kalendarskoj godini. 
 

PLAKETA ZA DOBITNIKE ZLATNE/SREBRENE ZNAČKE UNSA 
- Sjedište/prebivalište na području Općine Vogošća osim u izuzetnim slučajevima; 
- Dobitnici Zlatne/Srebrene značke UNSA za izuzetne uspjehe tokom studiranja. 

 
ZAHVALNICA OPĆINE VOGOŠĆA:  

- Sjedište/prebivalište na području općine Vogošća, osim u izuzetnim slučajevima; 
- Zahvalnica se dodjeljuje u znak zahvalnosti Općine Vogošća priznatim ličnostima, 

građanima i pravnim licima općine Vogošća, koji su dali poseban doprinos razvoju i 
očuvanju civilizacijskih vrijednosti, izgradnji i jačanju institucija lokalne zajednice u općini 
Vogošća i njenoj afirmaciji u Bosni i Hercegovini i inostranstvu.  

 
Pod uglednim i istaknutim pojedincima, u smislu ove Odluke podrazumjevaju se oni koji su 

pomenute karakteristike zavrijedili u dužem vremenskom periodu, kako samim svojim načinom 
života tako i naučnim, stručnim, istraživačkim, umjetničkim i svakim  drugim radom  od općeg i 
javnog interesa. 

Pod značajnim ostvarenjem, u smislu ove Odluke, podrazumjeva se djelo, odnosno više 
radova koji čine zaokruženu cjelinu i koji doprinose razvoju odgovarajuće oblasti, a objavljeni su u 
naučnim, kulturnim, stručnim časopisima ili posebnim izdanjima kao i na izložbama, te naučnim i 
drugim skupovima organiziranim u odgovarajućoj oblasti. 

Pod rezultatima rada, u smislu ove Odluke, podrazumjevaju se rezultati koji su stekli 
značajnu primjenu u razvoju privrede i drugim oblastima društvenog života i rada ili su doprinjeli 
unaprijeđenju odgovarajuće oblasti, kao i rezultati koji su doprinijeli efikasnosti društvenog života i 
rada, odnosno razvoju općine Vogošća. 

Ukoliko niko od predloženih kandidata ne ispunjava uslove za dodjelu nekog od navedenih 
priznanja, ista se za tu godinu neće niti dodjeljivati. 

 
Član 6. 

 
Priznanja Općine Vogošća ne mogu se dodijeliti osobama koje su obuhvaćene odredbama 

člana IX stav 1. Ustava Bosne i Hercegovine.  
 



 
Član 7. 

 
Priznanja Općine Vogošća ne mogu se dodijeliti pojedincima, organizacijama i pravnim 

licima koja su dobila najveće općinsko priznanje u poslijednjih deset godina.  
Priznanja Općine Vogošća ne mogu se dodijeliti ni osobama uposlenim u Općini Vogošća, 

osim onih koje su postigle izuzetne rezultate van radnih poslova koje obavljaju u Općini Vogošća. 
 

Član 8. 
 
Priznanja se dodjeljuju jedanput godišnje na Dan općine Vogošća, a uručuju se na svečanoj 

sjednici Općinskog vijeća.               
Godišnje se mogu dodjeliti jedan Zlatni Grb sa plaketom Općine Vogošća, jedna Plaketa 

Humanista godine, jedna Plaketa za životno djelo i maksimalno osam Zahvalnica Općine Vogošća.  
Prema ostvarenim rezultatima, može se dodijeliti veći broj Plaketa Mladi i perspektivni 

sportista Općine Vogošća i Plaketa za dobitnike Zlatne/Srebrene značke UNSA. 
Samo izuzetno može se dodjeliti veći broj priznanja o čemu na prijedlog Komisije odlučuje 

Općinsko vijeće. 
 

Član 9. 
 

Prijedlog za dodjelu priznanja mogu podnijeti vijećnici, Općinski načelnik, političke partije, 
privredna društva, ustanove, udruženja, mjesne zajednice, radna tijela Općinskog vijeća, kao i drugi 
organi i organizacije koji imaju sjedište na području Općine Vogošća. 

Prijedlozi se podnose u pisanoj formi sa obrazloženjem u skladu sa kriterijima iz Odluke o 
priznanjima Općine Vogošća i u skladu sa Javnim pozivom, za dobijanje određenog priznanja 
Općine Vogošća. 

Komisija za odlikovanja i priznanja  razmatra pristigle prijedloge i na osnovu istih utvrđuje 
prijedlog  kandidata za dodjelu priznanja. 
                                  

Član 10. 
 

Komisija je dužna, da najkasnije dva mjeseca prije dana određenog za dodjelu priznanja 
objavi javni poziv za predlaganje kandidata za dodjelu općinskih priznanja sa naznakom kako i do 
kada se mogu podnosti prijedlozi. 

Javni poziv se objavljuje na Oglasnoj ploči Općine Vogošća i oglasnim pločama mjesnih 
zajednica, web stranici Općine Vogošća, a može se objaviti i u sredstvima  informisanja. 

Javni poziv se dostavlja političkim partijama, mjesnim zajednicama, ustanovama i 
udruženjima sa područja općine Vogošća. 
            Sadržinu javnog poziva utvrđuje Komisija za odlikovanja i priznanja. 
 

Član 11. 
 

Odluku o dodjeli priznanja donosi Općinsko vijeće na prijedlog Komisije za odlikovanja i 
priznanja. 

O dodjeljenim priznanjima vodi se evidencija. 
            Stručno-administrativne poslove za potrebe Komisije vodi Stručna služba za poslove 
Općinskog vijeća. 
 

Član 12. 
 

Priznanja dodjeljena u skladu sa ovom Odlukom mogu se opozvati. 
Priznanja će se opozvati ako je nosilac priznanja pravosnažnom sudskom presudom 

osuđen od Međunarodnog suda ili drugog nadležnog suda za ratne zločine. 
Priznanja se mogu opozvati i ako je dobitnik pravosnažnom sudskom presudom osuđen za 

krivična dijela protiv slobode i prava građana, dostojanstva osobe i morala, imovine, pravosuđa, 
službene i druge odgovorne dužnosti ili osnova društvenog uređenja i sigurnosti. 



Opoziv priznanja vršit će se na način i po postupku za dodjelu priznanja utvrđenom ovom 
Odlukom. 
 

Član 13. 
 

Stupanjem na snagu ove Odluke prestaje da važi Odluka o priznanjima Općine Vogošća 
(„Službene novine Kantona Sarajevo“ broj: 9/14). 

 
Član 14. 

 
Ova Odluka stupa na snagu osmog dana od dana objavljivanja u «Službenim novinama 

Kantona Sarajevo». 
 

 
 
Broj:01-02-2114/25 
Vogošća,30.12.2025. godine  
              PREDSJEDAVAJUĆI 
                OPĆINSKOG  VIJEĆA VOGOŠĆA 
 
              __________________  

                                           Hadžić Nihad  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


